
ЖАҢАЛЫҚТАР

Зеленский: Украинада Starlink
жылдамдығы шектеулі, бұл реактивті
дронды атып түсіруге кедергі жасайды
18 қазан 2026 жыл, 10:23

Украина президенті Владимир Зеленский ел аумағында Starlink байланыс
терминалдарының жылдамдығы әлі де шектеулі – сағатына 161 шақырым болып
отырғанын мәлімдеді. Оның айтуынша, көршілес Еуропа елдерінде бұл көрсеткіш

– сағатына 180 шақырым.

Зеленский Starlink терминалдары жұмысының Украина аумағында ғана баяулауы
қасақана жоспарланған әрекет деп санайды. Сенбі күні журналистермен
сөйлескен ол Украина өкілдері SpaceX корпорациясынан да, АҚШ әкімшілігінен де
жағдайдың мән-жайын анықтауға тырысып жатқанын, бірақ әзірге жауап ала

алмай отырғанын айтты.

https://smarturl.click/YwL4jA
https://www.azattyq.org/z/330


Зеленскийдің сөзінше, бұл шектеулер Ресейдің реактивті дрондарына қарсы
күресті де қиындатып отыр. Себебі оларды анықтайтын дрондар сағатына 161
шақырымнан жоғары жылдамдықпен ұшуы керек.

Starlink жылдамдығына шектеу қойылғанын Украина әскері осы аптаның басында
хабарлаған еді. Бұл Вашингтон мен Мәскеу арасында «дизель келісіміне»
байланысты Киев пен Дональд Трамп әкімшілігі арасында келіспеушілік күшейген
тұста болған. Ізінше Украинадағы Starlink жылдамдығы қалпына келе бастағаны
хабарланды. Алайда Зеленский 16 қазанда ЕО саммитінде шектеу толық

алынбағанын айтты.

Зеленский Starlink-тің әскерилерге арналған Starshield пакеті жөнінде айтты ма
әлде азаматтық терминалдар ма — нақты түсініксіз. SpaceX иесі Илон Маск бұған
дейін Украинадағы Starshield жүйесінің баяулауына өзінің қатысы жоқ екенін
айтқан. Оның сөзінше, бұл жүйені Пентагон басқарады. Ал АҚШ президентінің
әкімшілігі Украинадағы Starlink жұмысын баяулату туралы ешқандай бұйрық

бермегенін мәлімдеді. Дегенмен The Telegraph басылымы 16 қазанда
дереккөздерге сүйеніп, идея авторы Маск екенін, Трамп онымен келіскенін
жазған. Дегенмен мұны растайтын өзге дереккөз табылмады. Маск та, Ақ үй де
ақпаратқа түсініктеме бермеді.

Бірқатар сарапшының пікірінше, мәселе Украинаны Ресейдің шарттарына көндіру

талпынысы жөнінде болып отыруы ықтимал.

Зеленский жоғарыда аталған сұхбатында осыны меңзеп, АҚШ Ресейге қарсы
санкцияларын алып жатқанын айтқан. Оның пікірінше, мұндай қадам Путинді
соғысты аяқтауға емес, керісінше соғысты жалғастыруға итермелейді. Зеленский
Трамп қалай болғанда да Путинге қысым жасайтын болар деген үміті барын

жеткізді.

Зеленскийдің сынынан кейін Трамп осы аптаның басында Украина басшысын
соғысты аяқтағысы келмейді деп айыптап, Украинаға жаңа көшбасшы қажет
екенін мәлімдеген еді. Илон Маск та бұл пікірді қолдады.

Айдар

ЖАҢАЛЫҚТАР  ЖАЛПЫ АРХИВ

Азат Еуропа / Азаттық радиосы © 2026, Inc. | Барлық құқықтары қорғалған

https://www.azattyq.org/z/330
https://www.azattyq.org/z/330
https://www.azattyq.org/z/330
https://www.azattyq.org/z/331
https://www.azattyq.org/z/331
https://www.azattyq.org/z/331

